
ՈՐՈՇՈՒՄ 
 

ԵՐԵՎԱՆ ՔԱՂԱՔԻ ԱՎԱԳԱՆՈՒ 2013 ԹՎԱԿԱՆԻ ՓԵՏՐՎԱՐԻ 12-Ի  
N604-Ն  ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ 

 ԿԱՏԱՐԵԼՈՒ ՄԱՍԻՆ 
   

Ղեկավարվելով «Նորմատիվ իրավական ակտերի մասին»  օրենքի 34-րդ հոդվածով՝ 
 Երևան քաղաքի ավագանին որոշում է. 
 1. Երևան քաղաքի ավագանու 2013 թվականի փետրվարի 12-ի «Երևան քաղաքի 
պատվավոր կոչումների և պարգևների մասին» N604-Ն որոշման N1 հավելվածում կատարել 
հետևյալ փոփոխությունը և լրացումները. 
 1) N1 հավելվածի 2-րդ կետում «գրականության» բառից հետո «սպորտի» բառը 
փոխարինել «ֆիզիկական կուլտուրայի և սպորտի» բառերով. 

2) N1 հավելվածը լրացնել հետևյալ բովանդակությամբ նոր 3.1-րդ կետով. 
 «3.1. Անձիք, կազմակերպությունները, ստեղծագործական և աշխատանքային 

կոլեկտիվները Երևան քաղաքի պատվավոր կոչումների և պարգևների շնորհմանը կարող են 
ներկայացվել Երևանի քաղաքապետին կից հասարակական կարգով գործող 
խորհրդակցական խորհրդի կարծիքի հիման վրա:». 

3) N1 հավելվածի 62-րդ կետի 4-րդ ենթակետը «Երևան քաղաքի» բառերից հետո 
լրացնել «ֆիզիկական կուլտուրայի և» բառերով:  

ՏԵՂԵԿԱՆՔ–ՀԻՄՆԱՎՈՐՈՒՄ 

 
«ԵՐԵՎԱՆ  ՔԱՂԱՔԻ  ԱՎԱԳԱՆՈՒ  2013  ԹՎԱԿԱՆԻ  ՓԵՏՐՎԱՐԻ 12-Ի N604-Ն ՈՐՈՇՄԱՆ ՄԵՋ 

ՓՈՓՈԽՈՒԹՅՈՒՆ  ԵՎ  ԼՐԱՑՈՒՄՆԵՐ  ԿԱՏԱՐԵԼՈՒ  ՄԱՍԻՆ» ԵՐԵՎԱՆԻ ԱՎԱԳԱՆՈՒ  
ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ 

 
Երևան քաղաքի պատվավոր կոչումների և պարգևների շնորհումը առավել հատկանշական է 

դրանց հանրային լայն համաձայնության արդյունքում: Բացի այդ կարևոր է հստակեցնել ըստ 
մասնագիտությունների` Երևան քաղաքի պատվավոր կոչումների տեսակները: Մասնավորապես` 
անձը կարող է լինել ֆիզիկական կուլտուրայի ներկայացուցիչ, բայց ոչ սպորտի, և հակառակը: 

Հաշվի առնելով վերոգրյալը՝ առաջարկվում է Երևան քաղաքի ավագանու 2013 թվականի 
փետրվարի 12-ի N604-Ն որոշման մեջ կատարել փոփոխություն և լրացումներ, որով 
հասարակությունը, ի դեմս Երևանի քաղաքապետին կից հասարակական կարգով գործող 
խորհրդակցական խորհուրդների հնարավորություն կունենա մասնակցել անձանց, 
կազմակերպություններին, ստեղծագործական և աշխատանքային կոլեկտիվներին Երևան քաղաքի 
պատվավոր կուչումների և պարգևների շնորհման գործընթացում: Դրա հետ մեկտեղ ֆիզիկական 
կուլտուրան և սպորտը որպես մասնագիտություններ որքան նման են, այդքան էլ տարբերություններ 
ունեն, ուստի` այս փաստաթղթի համատեքստում առաջարկվում է դրանց անդրադառնալ 
միասնականության մեջ: 

ՏԵՂԵԿԱՆՔ 
 

«ԵՐԵՎԱՆ ՔԱՂԱՔԻ ԱՎԱԳԱՆՈՒ 2013 ԹՎԱԿԱՆԻ ՓԵՏՐՎԱՐԻ 12-Ի N604-Ն ՈՐՈՇՄԱՆ ՄԵՋ 
ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԵՐԵՎԱՆ ՔԱՂԱՔԻ ԱՎԱԳԱՆՈՒ 

ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ  
ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՎԵՐԱԲԵՐՅԱԼ 

 
«Երևան քաղաքի ավագանու 2013 թվականի փետրվարի 12-ի N604-Ն որոշման մեջ 

փոփոխություն և լրացումներ կատարելու մասին» որոշման նախագծի ընդունման առնչությամբ այլ 
իրավական ակտերի ընդունման անհրաժեշտություն չի առաջանում։ 

 
 

 
ՏԵՂԵԿԱՆՔ 

 
«ԵՐԵՎԱՆ ՔԱՂԱՔԻ ԱՎԱԳԱՆՈՒ 2013 ԹՎԱԿԱՆԻ ՓԵՏՐՎԱՐԻ 12-Ի N604-Ն ՈՐՈՇՄԱՆ ՄԵՋ 

ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԵՐԵՎԱՆ ՔԱՂԱՔԻ ԱՎԱԳԱՆՈՒ 
ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԵՐԵՎԱՆ ՔԱՂԱՔԻ ԲՅՈՒՋԵԻ 

ԵԿԱՄՈՒՏՆԵՐՈՒՄ ԵՎ ԾԱԽՍԵՐՈՒՄ ՍՊԱՍՎԵԼԻՔ ԷԱԿԱՆ 
 ՓՈՓՈԽՈՒԹՅՈՒՆՆԵՐԻ ՎԵՐԱԲԵՐՅԱԼ   

 
 

«Երևան քաղաքի ավագանու 2013 թվականի փետրվարի 12-ի N604-Ն որոշման մեջ 
փոփոխություն և լրացումներ» որոշման նախագծի ընդունման կապակցությամբ Երևան քաղաքի 
բյուջեի եկամուտներում և ծախսերում փոփոխություններ չեն առաջանում։ 

 
 

 
 

ԵՐԵՎԱՆԻ  ԱՎԱԳԱՆՈՒ  
ԻՄ ՔԱՅԼԸ ԽՄԲԱԿՑՈՒԹՅԱՆ ԱՆԴԱՄ                                                                Է. ԱՎԱՆԵՍՈՎ 


